
inter alia continens quod quando ducha Crete cum uno consiliario exirent aliquo
casu de ciuitate Candide et starent ultra quinque dies, alter1 consiliario rema-
nenti dentur duo consiliarij per maius consilium Candide. Et hoc obseruari non
possit ad presens, quia non est amplius consilium in insula; uadit pars quod
dictum capitulum corrigatur in tantum, quod occurrente casu predicto debeant
intrare et sedere duo de camerarijs Crete per texeram ad essendum cum dicto
consiliario et ad faciendum ut in dicto capitulo continetur. Alij de parte. De non
I —non sinceri 4.

Capta. Quia prouisores et sindici nostri ituri ad partes Crete, Coroni et Mo-
thoni et Nigropontis debent ire cum galeis culphi per illum modum, qui uide-
bitur consilio Rogatorum et Zonte; uadit pars pro obseruando que capta sunt
quod 1ips1 prouisores ire debeant cum galeis quarum est capitaneus ser Marcus
Justiniano et conduci usque Nigropontem pro dando expedicionem hijs que habe-
bunt facere in partibus et insula Nigropontis. Et si dicti prouisores erunt expe-
diti ad tale tempus quod aliqua galea nostri communis ueniret de partibus Ro-
manie uersus Nigropontem, quod illa nosta galea non sinistrando facta nostri
communis in aliquo debeat ipsos prouisores proicere ad insulam Crete ad illum
locum et partem que uidebitur ipsis prouisoribus. In casu uero quo aliqua galea
non appareret in partibus Nigropontis uel appareret et non posset eos leuare pro
factis nostri communis et nostri prouisores essent expediti in partibus et insula
Nigropontis, tunc pro bono communis mandetur baiulo et capitaneo Nigropontis
quod faciat eos leuari super galea Nigropontis si erit armata et conduci ad insu-
lam Crete ad illum locum qui uidebitur prouisoribus antedictis.

